rikitixa Elkartear

—|—\
-

Euskal Hllc,_rr_'lQ__T

en Boletina

Euskal Herriko
Trikitixa Elkartea

INPERNUKO POZA TRIKITIXAREN IV ]ARDUNALDIAK

Laugarren urtez jarraian, Inpernuko Poza Trikitixaren Jardunaldiak izango dira Donostian, EHTEk antolatuta. Pixkanaka-
pixkanaka, esperientzia berri moduan sortutakoa, indarra eta lekua hartzen ari da, trikitixaren munduan. Aurtengo
jardunaldien ardatza Elgeta izango da. Hori dela eta, jardunaldi hauetan Elgetari buruzko hausnarketa eta ikerketa bideratuko
da, eta, horretarako, garrantzitsua da gai honen inguruan lanean eta ikertzen jarraitzea. Era honetan, aurretik egindako lana
osatuko da, eta Elgetaren bizitzako eta obrari buruzko datu berriak jasoko ditugu.

Koldo lzagirrek Elgetaren bizitza eta testuingurua
ardatz hartuta emango du hitzaldia, eta Elgetaren mu-
sika-alderdiaz lker Goenaga trikitilaria arituko da. Elge-
taren jotzeko modua, tonalitate ezberdinak nola erabil-
tzen zituen, trikitixari egindako ekarriak, izango ditu
mintzagai. Bere jarduna adibide xeheez josiko du.
Azken eguneko jaialdian, Elgetan egin zen emankizuna
errepikatzeko asmoa dago. 100 urte dira Elgeta jaio zela,
eta, hori ospatzeko, Elgeta ardatz duen emankizuna
estreinatu zen Elgetako Espaloia Kafe Antzokian, maia-
tzaren 20an. Emankizun horretarako testua Koldo Izagi-
rrek egin du, eta antzezleak Patxi Santamaria eta Inazio
Tolosa dira. Bestalde, Elgetaren ikasle izandako Lajak
joko du soinua, Landakandak panderoaz Iagunduta

_ Jdalaren arelo nagusian izango ¢ —
zun hau, irailaren 7an, eta Donostiako Euska iy

egitarauaren baitan kokatuko da. Gogoan izan behar
dugu Elgetak Donostian eman zituela bere azken urteak.
Donostiako Parte Zaharrean ibiltzen omen zen, eta ber-
tan egin zion esku artean daukagun grabazio bakarra
Pepe Andoainek. Hain justu, Donostiako Parte Zaha-
rrean dagoen Bar Baserriren gainean, 1960. urtearen
inguruan. Handik lau urtera hil zen, Donostiako Mise-
rikordia Etxean. Azken finean, Koldo Mitxelenako aretoa
txiki geratuko delakoan, gisa honetako emankizun bat
jendaurrean aurkezteko, Donostiako Udaleko aretoa
aproposagoa izango dela uste da.

Beraz, aurtengo jardunaldietan Elgeta trikitilaria
omenduko da, eta Donostiako Udal Liburutegiaren
Sotoa eta Udaletxeko aretoa beteko dira trikitixazalez.
Irailaren 5ean eta 6an izango dira jardunaldiak, Donos-
tiako Euskal Jaiekin batean. Irailaren 7an, Elgetari
buruzko emankizun dotore horretaz gozatzeko aukera
izango dugu.

SOINUA PAPEREAN BILDUMA: Gelatxo eta Elgeta ablapuntu

Euskal Herriko Trikitixa Elkarteak Manuel Sodupe Gelatxo eta Jazinto Rivas Elgeta
trikitilarien partiturak biltzen dituzten bi liburu kaleratu ditu, garai bateko trikiti
errepertorioa berreskuratzea helburu duen Soinua paperean bildumari hasiera
emanez. Bi trikitilari handi hauen lanak solfeo bidezko partituretan argitaratu dira,
beren grabazio bakanak jasotzen dituzten CDekin batera. Gisa honetan, trikitixa
eskoletako partitura premia ase nahi da. 1zan ere, tartean bilduma batzuk badiren
arren, irakasle bakoitzak bereak egin behar izaten ditu. Azken finean, helburua
errepertorio zaharra eta jotzeko estilo zaharrak biltzea, eta belaunaldi berrien esku
jartzea da, ezkutuan zeuden altxorrak bistaratzea.

Adolfo Jainagak pasatu ditu piezak grabazio zaharretatik pentagramara. Gelatxoren
kasuan, musika ez ezik haren emazte Juliana Esnaolak kantatzen zituen koplak ere
transkribatu ditu, Jabier Kaltzakortaren laguntzarekin. Jatorrizko grabazioak, berriz,
Eresbilek digitalizatu ditu.

MANUEL SODUPE GELATXO (1888-1953)

Manuel Sodupe Zubizarreta Elgoibarren jaio zen, Gelatxo baserrian, eta handik datorkio
goitizena ere, Baserritarra zen, eta soinu-jotzaile profesionala, hein berean. Gerra bitartean bera
zen, Gipuzkoa aldean behintzat, soinu-jotzailerik sonatuena, eta Bizkaian ere leku askotan
jotzen zuen. Panderoarekin bere emazte Juliana Esnaolak (1906-1974) laguntzen zion maize-
nik. Gelatxok garai hartan errepertorio zabala zuen, eta, sortzaile ez ezik, piezak moldatzen eta
inprobisatzen ere dohain aparta behar zuen.

Hain zuzen ere, Manuel Sodupe Gelatxok 1920. hamarkadan Donostian grabatutako diskoak
berreskuratu dira. Gelatxori eskainitako liburu-disko horren hitzaurrea, berriz, Mielanjel
Haranak egin du. Ekainaren 10ean, Elgoibarren, omendu zuten Gelatxo, eta orduan egin zen
liburuaren aurkezpena ere.

Elgetaren liburuaren hitzaurrea lker Goenagak egin du. CDan 1960tik 1964ra Pepe
Andnamehgrabaumko Jmnbat pteza entzun daamzke,

ELGETAKO JAIALDIA

Hain justu, Elgeta jaio zela ehun urte bete dira aurten, eta, mendeurrena ospatzeko, antzerkia eta trikitixa uztartzen dituen
jaialdia egin zen maiatzaren 20an Elgetako Espaloia Antzokian. Jende ugari bildu zen bertara, eta jaialdiaren formatu
berriarekin oso gustura geratu zen jendea. Antzezleek, Patxi Santamariak eta Inazio Tolosak, tabernariaren eta bezeroaren
arteko elkarrizketa egiten dute, eta, hala, tartean, trikitilariak aurkezten dituzte: Epelarre eta Zabale, Laja eta Landakanda,
eta Tapia eta Leturia. Tabernako elkarrizketa horien bidez, Elgetaren biografiatik ateratako hainbat pasadizoren berri ematen
dute. Pasadizoak Koldo lzagirreren “Elgeta, sasiaren sustraiak” liburutik aukeratu dituzte. ldazleak berak lagundu die gidoia
prestatzen.

TRIKITIXA ETA DANTZA

Trikitilari bikote guztiek dantza lotuko abestiak jo zituzten, eta tartean, Elgeta nola ezagutu zuten, nola irakasten zuen eta
nolako pertsona zen kontatu zuten, besteren artean. Azken buruan, Elgeta gehiago ezagutzeko parada ematen du emankizu-
nak, modu atsegin batean. Pieza hauek jotzen ari ziren bitartean, hiru dantzari bikotek dantzatu zuten. Bukaeran, trikitilari
guztiek batera dantza sueltoko piezak jo zituzten, eta antzokian bildutako jendea berehala hasi zen dantzan; izan ere, giro
beroa nagusitu zen Elgetan. Arrasate Telebistak grabatu zuen jaialdia, eta aurrerago ikusi ahal izango dugu telebistan.

